
Und wörft den g'schwink von Buck'l roh, —

Dau sitzt er diz in Gros.

Dau sicht mer ober, wos die Angst

Ba Manch'n mach'n mouß:

Er is nau g'loff'n grod su g'schwink,

Mit sammt sein bäis'n Fouß.

Ob der öiz haut no länger g'wart't,

Ob der in Buk bringt miet,

Und wou der haut die Nüss' hiebracht,

Dös waßiAlles niet.

Su haut mer mir's halt ah derziehlt,

Nit weiter, als su weit,

Und su derziehl' i's wider öiz,

J hob' nit länger Zeit.

Die GErbschaft.

Hwer!

J hob' amaul an alta Frau,

Su a Fra Bos höi g'hat;

J bin ihr nächster Vetter g'wöst,

Und oft haut s' zou mer g'sagt:

J bin nit reich, dös waß er scho,

Doch ah, Gottlob! nit leer;
Mei bißla Armet, wos i hob',

Herr Vetter, dös kröigt er.

No ja, su hob'ifreili denkt
Und glabt: Dös Ding geiht g'scheit;

Kummt unser Herrgott, hult die Alt',

Nau git's a gouta Zeit

